
Pada bebrapa taon doeloe Ned. Ind. Onderw. Gen. telah toelak goeroe Boemipoetra, hingga membikin toean Dwidjosewojo dengen mesem tanja di satoe vergadering dari itoe genootschap, apakah marika poenja maksoed jang dikandoeng, sebab sabegitoe djaoe ia tjoema dapet nampak sadja gerakan boeat tamba salaris.

Demikian poen Chineesche Officieren Bond tjoema ada boeat djaga nama dari kaoem officier Tionghoa, hingga bisa diseboet djoega di-sini itoe oetjapan dari luitenant Tjoa Liang Djin di sidang conferentie terseboet boeat minta gouvernement adaken hoekoeman berat bagi journalist Tionghoa di Hindia jang brani serang golongan officier Tionghoa.


Dalem satoe pridato di-hadepan Chung Wha Hui pada doea taon doeloe Mr. Fromberg ada bilang, setaoe kenapa, tapi blon perna officier Tionghoa bisa angkat diri lebi dari pada hamba gouvernement, hingga tida satimpal marika pikoel nama Hoofd der Chineezen.

